
  स्वरूप नहीं है - इसप्रकार जो सत्य को जानता है, उसके लक्ष्मी आदि की ममता सहज ही कम हो 

जाती है और भगवान की भक्ति-प्रभावना आदि का भाव उछलता है| तथापि वहाँ वह जानता है 
कि यह राग है, यह कहीं धर्म नहीं है । अंतर में शुद्ध चिदानन्दस्वरूप को जानकर उसे प्रगट किए 

बिना जन्म-मरण दूर नहीं होगा । 

(5 ) सीमंधर भगवान की सच्ची भक्ति और उस भक्ति का फल मुक्ति 

देखो....धर्म की यह यथार्थ बात मिलना अति दुर्लभ है...बाह्य साधु होकर सबकुछ 

छोड़कर जंगल में जाकर सूख जाये, तथापि यह वस्तुदृष्टि प्राप्त नहीं हो सकती....आजकल लोगों 

को सत्य बात सुनने को मिलना भी दुर्लभ हो गया है । जिसकी स्व के ऊपर दृष्टि नहीं पड़ी है, उसे 

धर्म कहाँ से हो सकता है। धर्म तो आत्मा से होता है, इसलिए प्रथम पर से निराले आत्मस्वभाव की 

श्रद्धा करे तो धर्म हो, इसके अतिरिक्त बाह्य में कहीं धर्म नहीं मिल सकता - ऐसा भान करना ही 

सीमंधर भगवान की सच्ची भक्ति है और उस भक्ति का फल मुक्ति है। 
- सोनगढ़ प्रतिष्ठा महोत्सव के प्रसंग पर फाल्गुन शुक्ला 2 के प्रवचन में से 

महोत्सव-समाचार 
'फाल्गुन शुक्ला दोज के दिन तीर्थधाम सोनगढ़ में श्री सीमंधरनाथ भगवान को पधारे हुए 

दस वर्ष पूर्ण हुए और ग्यारहवाँ वर्ष प्रारम्भ हुआ | फाल्गुन शुक्ला दोज आने से कुछ दिन पूर्व इस 

प्रतिष्ठा महोत्सव का अठाई महोत्सव मनाने का निश्चय हुआ...और भगवान के सन्मुख भक्ति में - 

“कंकु छांटी कंकोत्री मोकलो....प्रभु भक्तो आवे सहु भावे....' इस (गुजराती भाषा के) स्तवन 

द्वारा भक्तजनों को भावपूर्ण कुंकुम-पत्रिका भेजी गई । 

  

फाल्गुन कृष्णा सप्तमी 

फाल्गुन शुक्ला दोज निकट आ रही थी...इससे आज भक्ति द्वारा सीमंधरनाथ भगवान को 

महाविदेह से विहार करने के लिए पत्र लिखा कि - 'स्वस्ति श्री महाविदेह क्षेत्र में विराजमान हे 

[ भगवान श्री सीमंधर जिन-स्वागत-अंक ] 

सीमंधरनाथ ! अपने भरतक्षेत्र के भक्तों की प्रार्थना स्वीकार करके आज शीकघ्रातिशीघ्र विहार करके 

इस भरत्क्षेत्र में पधारिये.... 

फाल्गुन कृष्णा त्रयोदशी 
  आज प्रातःकाल श्री कुन्दकुन्द श्राविकाशाला का उद्घाटन हुआ। प्रातःकाल पूज्य गुरुदेव 

ने मंगल प्रवचन के पश्चात्‌, श्राविकाशाला का उद्घाटन करने के लिए प्रवचन-मंडप से मुमुश्चुओं 

का जुलूस निकाल कर श्राविकशाला में आया था...इस अवसर पर अजमेर की भजन मण्डली भी 

आगई थी और जूलूस में भाग लिया था। श्राविकाशाला का उद्घाटन समारोह पूर्ण होने के पश्चात्‌ 

पूज्य स्वामीजी ने वहाँ मांगलिक रूप से 'वंदित्तु सव्व सिद्धे ' पर प्रवचन करके सिद्धों की स्थापना 

की थी। 

इस प्रसंग पर, मुमुश्षु बहिनों के रहने आदि की असुविधा दूर करने के लिए 20 नये कमरे 

बनवाने का निर्णय होने पर, उसके लिए एक रूम का खर्च 1500/- रुपये के हिसाब से निम्नानुसार 

रकमें मुमुश्षुओं ने लिखाई थीं - 

3000/- सेठ कालीदास राघवजी की ओर से दो कमरों के 

1500/- सेठ बेचरलाल कालीदास की धर्मपत्नी श्री हरकोर बहिन की ओर से 2 कमरों 

के। 

3000/- सेठी नेमिदास खुशाल तथा उनकी धर्मपत्नी श्री कंचन बहिन की ओर से 2 

कमरों के | 

3000/- सेठी GAAS जेठालाल तथा उनका मातुश्री की ओर से 2 कमरों के । 

  

    

    

    

  

  

  

  

1500/- सेठ मोहनलाल वाघजीभाई की ओर से एक कमरे के । 

12000 /- 

  उपरोक्तानुसार 8कमरों की रकमें लिखाई गई हैं । 

  [ भगवान श्री सीमंधर जिन-स्वागत-अंक ]

फाल्गुन कृष्णा चतुर्दशी 
निर्विचिकत्सा 

चालू कार्यक्रम के उपरांत आज दोपहर को 1 बजे से लेकर 2 तक त्सा गुण 

सूचक उदयन राजा का संवाद बालकों ने किया था, उसमें एक सात वर्ष के बालक ने भी प्रशंसनीय 

काम किया था। 

  

दोपहर को प्रवचन के पश्चात्‌ भजन-मंडली द्वारा जिनेन्द्र भक्ति हुई थी, उस समय ' गोदी 

ले ले....गोदी ले ले....गोदी ले ले... - इस भक्ति द्वारा जन्‍न्मकल्याणक प्रसंग का वर्णन किया था 

और उसमें जिस समय ' इन्द्राणी बाल तीर्थंकर प्रभु को गोद में लेती है ' - यह दृश्य आया उस समय 

मुमुक्षु भक्त अति आनंदित हुए थे | तदुपरांत मंडली ने जन्माभिषेक आदि दृश्य भी भक्तिपूर्ण नृत्य 

द्वारा दिखलाए थे । 

सायंकाल के समय श्री नेमिनाथ स्वामी के सन्मुख ' ओ.... | नेमिजिनेश्वरजी.... ' - इस 

स्तुति द्वारा राजुल की वैराग्यमय प्रार्थनारूप भक्ति की थी । 

रात्रि को 'सर्पनृत्य' के दृश्य द्वारा जैनधर्म की महिमा बतलाई थी। एक व्यक्ति सर्प के 

कावने से मूरच्छित हो जाता है और कोई जिनेन्द्र भक्त वहाँ से निकलता है, मूर्च्छित पड़े हुए व्यक्ति 

को देखकर वह करुणाबुद्धि से जिनेन्द्र भक्ति का श्लोक पढ़कर उस पर जल छिड़कता है और 

उसका विष उतरने से वह व्यक्ति जिनेनद्धदेव की भक्ति अत्यन्त प्रेमपूर्वक करता है - ऐसा दृश्य 

सर्पनृत्य में दिखलाया गया था| 

  

  

  

    

  

  

तत्पश्चात्‌ ' आरती नृत्य ' हुआ था । उसमें दोनों हाथों में दो दीपक अखंड प्रज्बलित रखकर 

भगवान के सन्मुख भक्ति नृत्य किया था...यह दृश्य देखकर जिज्ञासु भक्तों को अंतर में से ऐसी 

भावना जागृत होती थी कि अहो नाथ ! सीमंधर जिनेश ! आत्मस्वरूप के आश्रय से प्रगट हुए दर्शन 

और ज्ञानरूप दो चैतन्य-दीपकों की पवित्र ज्योति अखण्डरूप से प्रज्ज्वलित रहे, उसमें कभी भंग 

नपड़े.... 

  

  

  

अन्त में, 'लहरायेगा...लहरायेगा...झंडा श्री भगवन का' - यह जैन झंडा गायन गाया था। 

  [ भगवान श्री सीमंधर जिन-स्वागत-अंक ]

फाल्गुन कृष्णा अमावस 

रात्रि को भजनमंडली ने नेम राजुल का संवाद किया था तथा आरती-नृत्य भी हुआ था। 

फाल्गुन शुक्ला एकम 

  

  

श्री कुन्दकुन्द प्रवचन मंडप की पाँचवीं जयन्ती थी। प्रातःकाल पूजन के पश्चात्‌ श्री 

समयसारजी की रथयात्रा निकली थी। भजन मंडली की भक्ति से रथयात्रा की शोभा और भी बढ़ 

गई थी | प्रवचन के पश्चात्‌ श्रुतपूजन हुई at | 

दोपहर को, प्रभावना अंग की मुख्यतावाला, हरिषेण चक्रवर्ती का संवाद बालिकाओं ने 

किया था | उसमें - 

  

'हरिषेण की माता को जहाँ सौत बताया, 

रथ जैन का तेरा चले पीछे यों बताया, 

उस वक्त के अनशन में सती तुमको जो ध्याया, 

चक्रीश हो सुत उसके ने रथ जैन चलाया।' 

यह प्रसंग लिया गया था। संवाद में आये हुए मुनिवरों के दर्शन की भावनापूर्ण भक्ति के 

दृश्य तथा मुनिदशा के अमृतपान के वर्णन से पूज्य गुरुदेव के अंतर में जो भावनाएँ उमड़ रही थीं, 

उनकी झलक दोपहर के प्रवचन में दिखाई देती थी। 

रात्रि को, 'तीर्थधाम सोनगढ़' की फिल्म दिखलाई गई थी। उस फिल्म द्वारा गुरुदेव की 

महान धर्म प्रभावना को देखकर दूर-दूर से आये हुए जिज्ञासु बहुत प्रसन्न हुए थे। 

फाल्गुन शुक्ला दोज 

आज श्री सीमंधर भगवान के आगमन का मंगल-दिवस था। प्रातःकाल देव-गुरु-शास्त्र 

के दर्शनार्थ आया हुआ भक्तमंडल जिनमंदिर की प्रदक्षिणा देता था, वह दृश्य अत्यन्त भक्तिपूर्ण 

था....। 

  

  

  

* सुन्दर स्वर्णपुरीमां स्वर्णरवि आये ऊग्यो रे 
भक्तजनोना हैये हर्षानन्द अपार.... 

श्री सीमंधर प्रभुजी पधार्या छे अम आंगणे रे... ' 

[ भगवान श्री सीमंधर जिन-स्वागत-अंक ]  

- इत्यादि भक्ति- भावनापूर्ण भगवान का स्वागत करके पश्चातू भक्तिभावपूर्वक दर्शन- 

स्तवन और पूजन हुई थी, तत्पश्चात्‌ जिनमंदिर पर नूतन ध्वजारोहण हुआ था | आकाश में लहराता 

हुआ नूतन धर्मध्वज अत्यन्त शोभायमान होता हुआ महान धर्म प्रभाव को बतला रहा था। 

  

  

प्रवचन के पश्चात्‌ जिनेन्द्रदेव की भव्य रथयात्रा निकली थी । रथयात्रा के भजन-मंडली 

द्वारा होनेवाली - 

गा......रे.... भैया.....गा......रे...... भेया.....गा...... 

प्रभु........ गुण....गा.....तू....समय....न....गवां.... ' 

इत्यादि भक्ति ने सबको आकर्षित कर लिया था। 

  दोपहर को प्रवचन के पश्चात्‌ भक्ति हुई थी, उसमें, तीर्थंकर भगवान का जन्म होने के 

पश्चात्‌ इन्द्र-इन्द्राणी भक्तिपूर्वक ताण्डव नृत्य करते हैं, वह दृश्य भजन-मण्डली ने दिखलाया था।   

  

रात्रिको राजकोट पंचकल्याणक प्रतिष्ठा की फिल्म बतलाई गई थी। 

  अजमेर की भजन मण्डली ने पाँच दिन तक भक्ति की धुन जमाई थी। सोनगढ़ में सीम॑धर 

भगवान के समवशरण की रचना देखकर अजमेर के लोग अत्यन्त आनंदित हुए थे | फाल्गुन शुक्ला 

तृतीया की शाम को अजमेर वापिस जाते समय, मण्डली के मंत्री डॉक्टर सौभाग्यमलजी दोशी 

पूज्य गुरुदेव के निकट विदा लेने आये, उससमय वे गद्गद्‌ हो गये और आंखों में आंसू भर आये। 

पूज्य गुरुदेव ने उनसे कहा कि - 'तुमने आकर अच्छी भक्ति को, ऐसी भक्ति इस जीवन में नहीं 

देखी थी।' 

सुवर्णपुरी में सीमंधरनाथ भगवान के पदार्पण के इस महोत्सव की शोभारूप मंदिर के 

शिखर पर मंगल कलश के रूप में फाल्गुन शुक्ला चतुर्थी के दिन जिनमंदिर में विशिष्ट भावपूर्ण 

उल्लासमय भक्ति हुई थी और महान प्रभावपूर्वक मंगल-जयकार के साथ यह महोत्सव समाप्त 

हुआ था। 

  

  

  

  इसप्रकार महोत्सव के दिनों में ज्ञान एवं भक्ति की महान धुन लगी थी। पूज्य गुरुदेव के 

  [ भगवान श्री सीमंधर जिन-स्वागत-अंक ]

  श्रीमुख से प्रवाहित ज्ञानसरिता और दूसरी जिनेन्द्रभ्ति की सरिता - दोनों पावन सरिताओं का 

मुमुक्षुजनों के हृदयसरोवर में संगम होता था। 

सुवर्णपुरी में सीमंधर भगवान के पदार्पण के दस वर्ष की पूर्णता का यह पवित्र महोत्सव 

मुमु”क्षुओं के हृदय में सदैव के लिए स्मृति बनकर रहेगा। 

  

  

te i tk 

भगवान की भावना किसे जाग्रत होती है ? 
धर्मात्मा अपने भाव को देखता है, अपने भाव में राग दूर होकर वीतरागता की वृद्धि 

कैसे होती है ? वही देखता है | वीतरागता के निमित्त तो निमित्त के कारण होते हैं | भीतर स्वयं 

भगवान ही बैठा है, उस भगवानपने का जिसे विश्वास जम गया, वह सविकल्प अवस्था में 

बाह्य में वीतरागी प्रतिबिम्ब में भगवान की स्थापना करता है । अपने शुद्ध भाव का निक्षेप करके 

कहता है कि ' यह भगवान है ।' वहाँ भाव तो अपना है न ! प्रतिष्ठा के पश्चात्‌ जब श्री सीमंधर 

भगवान जिनमंदिर में पधारते थे, उस समय भक्त कहते थे कि पधारो.... भगवान पधारो ! हे 

भगवान ! हम आपको यहाँ पधरा रहे हैं...इसलिए भीतर जो आप जैसा निजस्वरूप है, वह 

प्रगट होगा ही...बाह्य में भगवान की स्थापना है और अंतर में साक्षात्‌ भगवान हैं...जिसे भावों 

में भगवानपने का विश्वास जम गया, वह निमित्त में 'यह भगवान है ' - ऐसी स्थापना करता 

है...वह भीतर विद्यमान भगवान का स्वीकार करके भगवानपना प्रगट किये बिना नहीं रहेगा। 

ओह ! धन्य है !....ऐसी भावना किसे जागृत होती है ? जिसे अंतर में भगवान जैसे अपने 

स्वभाव का भास हुआ है, उसे ऐसी भावना होती है और वह अल्पकाल में भगवान हुए बिना 

नहीं रहेगा। 

  

  

  

  

  

- सोनगढ़ प्रतिष्ठा महोत्सव के प्रवचन से 

  [ भगवान श्री सीमंधर जिन-स्वागत-अंक ]



भाद्रपद : 2477 डा: 

सीमंघर भगवान 
के 

संबंध में जानने योग्य कुछ बातें 

  सीमंधर भगवान के परम भक्त परमपूज्य गुरुदेवश्री कानजी स्वामी के पवित्र हस्त से सौराष्ट्र 

में पाँच बार पंचकल्याणक प्रतिष्ठा महोत्सव में 97 दिन प्रतिमाओं की प्रतिष्ठा हुई हैं....उनमें से दस 

प्रतिमाएँ सीमंधर भगवान की हैं | जिसप्रकार ढाई हजार वर्ष पूर्व इस भरतभूमि पर श्री महावीर 

भगवान तीर्थंकररूप से विचर रहे थे, उसीप्रकार इस समय भी इसी पृथ्वी पर स्थित ' महाविदेह ' 

नामक क्षेत्र में श्री सीमंधर भगवान तीर्थंकररूप से साक्षात्‌ विचर रहे हैं | वे इस समय अरिहंत पद 

पर विराज रहे हैं.... THT अरिहंताणं' - ऐसा हम बोलते हैं, उसमें श्री सीमंधर भगवान को भी 

नमस्कार आ जाता है| जहाँ श्री सीमंधर भगवान विराजमान हैं, वह महाविदेद क्षेत्र यहाँ से पूर्व 
दिशा में इतनी दूरी पर स्थित है कि किसी भी सवारी द्वारा इस समय वहाँ नहीं पहुँचा जा सकता। 
तथापि जिस जंबूद्वीप में अपना भरतक्षेत्र है, उसी द्वीप में महाविदेहक्षेत्र आया है, दोनों एक ही द्वीप 

में हैं...इसलिए जिस द्वीप में श्री सीमंधर भगवान विचर रहे हैं, उसी द्वीप में हम सब रहते हैं । 

श्री सीमंधर भगवान का दूसरा नाम स्वयंप्रभ भगवान हैं, उनके पिता का नाम श्रेयांसराय 

और माता का नाम सत्यदेवी है। उनकी काया कंचनवरणी है, देह की ऊंचाई पाँच सौ धनुष है। 

उनका लच्छन वृषभ चिह्न है। उनका जन्म सीता नदी के उत्तर में स्थित पुष्कलावती देश की 

पुंडरीकिणी नगरी में हुआ था, उनकी आयु 84 लाख वर्ष पूर्व की है, उसमें अभी लगभग 83 लाख 

पूर्व बीत चुके हैं। उनका समवसरण बारह योजन व्यास का है, उनके समवसरण में मनुष्यों की 

सभा के नायक श्री पद्मरथ चक्रवर्ती हैं । जब श्री कृष्ण वासुदेव की रानी रुक्मिणी का पुत्र प्रद्युम्न 

कुमार खो गया था, उस समय यहाँ से श्री नारदजी प्रद्यम्न कुमार का चारित्र सुनने के लिए 

महाविदेहक्षेत्र में सीमंधर भगवान के समवसरण में गये थे। उस समय पद्दारथ चक्रवर्ती ने 

आश्चर्यपूर्वक भगवान से पूछा था कि भगवान ! “यह क्या है....यह कौन है ?' - ऐस विस्तृत 

वर्णन श्री प्रद्युम्न चरित्र के छट्ठे सर्ग में आता है । 

और “पद्मपुराण' में भी मुनिसुव्रतनाथ के समय में हुए नारद का महाविदेह में सीमंधर 

भगवान के पास जाने का वर्णन आता है, उसमें इसप्रकार कहा है - जिनेन्द्रदेव की कथा में जिनका 

मन आसक्त है, ऐसे दशरथ महाराज के दरबार में नारदजी आते हैं और महाराज दशरथ उनसे नवीन 

समाचार पूछते हैं, उस समय, जिनेन्द्र चंद्र का चरित्र प्रत्यक्ष देखने से जिन्हें परम हर्ष उत्पन्न हुआ 

है, ऐसे वे नारद कहते हैं कि हे राजन ! मैं महाविदेह क्षेत्र गया था, वह क्षेत्र उत्तम जीवों से भरपूर है, 

वहाँ जगह-जगह श्री जिनराज के मंदिर हैं और जगह-जगह महामुनि विराज रहे हैं, वहाँ धर्म का 

महान उद्योत है, श्री तीर्थकरदेव चक्रवर्ती, बलदेव-नारायण, प्रतिनारायण वहाँ उत्पन्न होते हैं, वहाँ 

जाकर पुण्डरीकिणी नगरी में मैंने श्री सीमंधर स्वामी का तपकल्याणक देखा, तथा जिसप्रकार यहाँ 

श्री मुनिसुत्रतनाथ का सुमेरुपर्वत पर जन्माभिषेक सुना है, वैसा श्री सीमंधर स्वामी के जन्माभिषेक 

का महोत्सव मैंने सुना....उनके तपकल्याणक को तो मैंने प्रत्यक्ष ही देखा है | 

  

    

  

  

  

  

  

  

तदुपरान्त, प्रभु श्री कुन्दकुन्दाचार्यदेव सीमंधर भगवान के समवसरण में गये थे और आठ 

दिन तक वहाँ रहकर भगवान की दिव्यध्वनि का श्रवण तथा वहाँ के श्रुतकेवली आदि मुनिवरों का 

परिचय किया था....यह बात तो सुप्रसिद्ध है । ( समवशरणस्तुति (गुजराती ) में उस प्रसंग का वर्णन 

निम्नानुसार किया है - 

    

  

(1) 

बहु ऋद्धिधारी कुन्दकुन्द मुनि हता ओ कालमां.... 

जे श्रुतज्ञान प्रवीण ने अध्यात्म योगी हता... 

आचार्य ने मन ओकदा जिनविरह ताप थयो महा.... 

रे ! रे ! सीमंधर जिनना विरहा पडया आ भरतमां। 

(2) 

ओकाओक छूटयो ध्वनि जिनतणो “सद्धर्म वृद्धि हजो!' 

सीमंधर जिनना समोशरणमां, नाथ अर्थ पाम्या जनो, 

संधिहीन ध्वनि सूणी परपदे आश्चर्य व्याप्युं महा, 

थोडीवार महीं तहीं मुनि दीठा अध्यात्ममूर्ति समा। 

(3) 

जोडी हाथ ऊभा प्रभु-प्रणणतां शो भक्तिमां लीनता। 

नानो देह अने दिगंबर दशा, विस्मित लोको थता। 

चक्री विस्मय भक्तिथी जिन पूछे 'हे नाथ ! छे कोण आ ?! 

'छे आचार्य समर्थ ओ भरतना सद्धर्मवृद्धि करा।' 

(4) 

सूणी ओ बात जिनवरनी, हर्ष जन हृदये वहे, 
नानकडा मुनि कुंजरने 'ओलाचार्य' जनो कहे। 

(5) 

प्रत्यक्ष जिनवर दर्शने बहु हर्ष ओलाचार्यने, 

ऊँकार सूणतां जिनतणो अमृत मल्युं मुनिहदय ने। 

सप्ताह अंक सूणी ध्वनि श्रुतकेवली परिचय करी, 

शंका निवारण सहु करी मुनि भरतमां आव्या फरी।। 

  

  

  

  

  

(उपरोक्त दृश्य के लिए सोनगढ़ में सीमंधर प्रभु का समवशरण देखिये ) 

जहाँ श्री सीमंधरादि तीर्थंकरादि विचर रहे हैं - ऐसे विदेहक्षेत्र के देश अतिवृष्टि, अनावृष्टि 

या मरो आदि रोगों से रहित हैं और जिनदेव के अतिरिक्त कोई कुदेव, कुलिंग या कुमत भी वहाँ नहीं 

होते, वे देश सदैव केवली भगवंत और तीर्थंकर, चक्रवर्ती आदि श्लाका पुरुषों से परिपूर्ण होते हैं । 
(धन्य हो उस धर्मभूमि के धर्मात्माओं को.....) 

[ भगवान श्री सीमंधर जिन-स्वागत-अंक ] 

भगवान श्री कुन्दकुन्द-कहान जेन शास्त्रमाला के 

हिन्दी प्रकाशन 

परम पृज्य सद्गुरुदेवश्री कानजीस्वामी के आध्यात्मिक प्रवचनों का अपूर्व लाभ लेने 

के लिये जिज्ञासु निम्नलिखित पुस्तकों की स्वाध्याय अवश्य करें | 

  

  

समयसार -प्रवचन (भाग-1 ) 6-0-0 

समयसार -प्रवचन (भाग-2) 5-0-0 

मोक्षमार्गप्रकाशक की किरणें 1-6-0 

दशलक्षण-र्म 0-12-0 

सम्यग्दर्शन 2-8-0 

भेदविज्ञानसार 2-0-0 

मूल में भूल 0-12-0 

मुक्ति का मार्ग 0-10-0 

आत्मधर्म की फाइलें 3-12-0 

उपरोक्त पुस्तकों में 'सम्यग्दर्शन' नाम की पुस्तक अभी प्रगट हुई है, जो प्रत्येक 

जिज्ञासु को अवश्य पढ़ने योग्य है। 

[डाकव्यय अतिरिक्त | 

प्राप्तिस्थान -- 

श्री जैन स्वाध्यायमंदिर ट्स्ट 

सोनगढ़ ( सौराष्ट्र ) 

  

मुद्रक : चुनीलाल माणेकचंद रवाणी, शिष्ट साहित्य मुद्रणालय, मोटा आंकडिया ( अमरेली ) 
प्रकाशक : जमनादास माणेकचंद रवाणी, अनेकान्त मुद्रणालय, मोटा आंकडिया ( अमरेली )

